
1. [bookmark: _Toc410509802]Uvod


Uslovi sredine u kojoj djeca rastu i razvijaju se ne podstiče uvjek na fizičke aktivnosti. Visok stepen urbanizacije i mehanizacije, oskudan životni prostor oko kuće, u kući, u vrtiću i školi, zagađena životna sredina, dnevni režim opterećen statičkim intelektualnim aktivnostima, naglašavaju važnost fizičkog vaspitanja u najmlađim uzrastima. Kada govorimo o razvoju predškolske djece znamo da postoje uzrasne karakteristike koje karakterišu određenu dob djeteta. To pravilo važi  i za fizički razvoj djeteta.
Ipak treba napomenuti da svako dijete ima svoju zakonitost razvoja, a u toku tok razvoja postoje napredovanja, padovi i stagnacije. Svaki roditelj, ali i odgajatelj treba da bude svjestan da je svako dijete individua za sebe.
U strukturi programskih osnova vaspitno –obrazovnog rada, ostvaruju se, pored ostalih ciljeva i fizički razvoj djece putem tjelesnih aktivnosti. Zbog toga je neophodno već u predškolskoj vaspitno-obrazovnoj ustanovi, napraviti stručan vaspitno-obrazovni plan i program rada. 
















2. [bookmark: _Toc410509803]Uzrasne karakteristike četverogodišnjeg djeteta


U odnosu na prethodni period kretanje je znatno popravljeno i usavršeno, rad ruku i nogu je usklađeniji, koordinacija je bolja, manje je suvišnih i nekontrolisanih pokreta. Ravnoteža je znatno bolja i dijete već može duže vremena da stoji na jednoj nozi. Ova činjenica upućuje na nešto drugačiji pristup pri izboru tjelesnih aktivnosti i motoričkih zadataka. Prije svega vježbanja mogu biti složenija, motorički zadaci teži i mogu duže da traju.
Sklonost prema podražavanju, imitaciji, još uvek je dosta izražena, te je kao metod rada treba primjenjivati.
Dijete se samo oblači i svlači, penje uz stepenice i umnogome je samostalnije u svim aktivnostima.
· Razvoj motorike

1. Pokreti održavanja ravnoteže
· Stoji skupljenih nogu
· Stoji na dominantnoj nozi 3-5 sek.
· Održava ravnotežu na gredi širine 20 cm (izmjeničnim korakom)
· Sjedi prekriženih nogu (turski)

2. Pokreti kretanja
Hodanje
· Hoda ravno prema cilju i održava ritam u hodu kraće vrijeme
· Hoda sigurno naprijed, nazad, postrani, na prstima, dugim koracima
· Hoda po kružnoj liniji
· Penje se i silazi dugačkim stepenicama izmjenjujući nogu
· Prekoračuje prepreku visoku/široku 30 cm

Trčanje
· Trči na prstima s usponom gornjeg dijela tijela prema naprijed
· Trči brzo i žustro, trči na veće udaljenosti

Poskakivanje i skakanje
· Poskakuje na jednoj nozi (4-5 puta)
· Skače s podloge u visini koljena
· Skače s mjesta u vis, u dalj, u dubinu
· Preskakanje prepreka ide teško; može preskočiti rupu, jarak širine 25 cm

Penjanje
· Penje se na ljestve i sve vrste penjalica, silazi s jednakom lakoćom
· Provlači se ispod prepreka, a da ne zapne i udari glavom

3. Pokreti baratanja predmetima
Bacanje i hvatanje
· Baca loptu jednom rukom, preko glave, u cilj udaljen 2 m

4. Složene motoričke vještine
· Vozi tricikl, lako izvodi polukružni zaokret
· Spretnije je u igrama loptom (uspješno baca, hvata, šuta); može se koristiti reketom
· Pokušava kolut naprijed, stoji na glavi i sruši se sa strane.


Biološki rast i razvoj djece, njihov motorički, intelektualni i emotivni razvoj, njihovo ponašanje, socijalizaciju, fizičke i druge aktivnosti potrebno je mjeriti, procjenjivati, pratiti, kontrolisati i kroz nastavni i trenažni proces korigovati. To je naročito važno dok su djeca u predškolskom i mlađem školskom uzrastu, kada je njihov organizam veoma podložan raznim uticajima, a čiji efekti se manifestuju u kasnijem periodu. Neke negativne efekte nije moguće, ili je veoma teško moguće, popraviti u kasnijem uzrastu. 
Procesi rasta i razvoja se intenzivno odvijaju u pomenutom dobu, međusobno su zavisni i dopunjuju se. Razvoj se nastavlja i po završetku rasta, ali ne tako intenzivno. Rast i razvoj su dinamični procesi koji se ne mogu posmatrati izolovano. 
Postoje izvjesne zakonitosti rasta djeteta koje je bitno znati prilikom rada sa djecom, a to su da intenzivnost rasta pojedinih organa nije uvek jednaka, trend rasta nije linearan i organi u toku rasta ne povećavaju samo svoju masu nego mjenjaju i svoju strukturu.
Intenzivnost rasta je najveća u intrauterinom razdoblju života, a zatim postepeno opada. Rast djeteta u visinu i porast tjelesne mase kao najmarkantnijih pokazatelja fizičkog rasta, ne idu uporedo. Rast u visinu najviše se odvija na račun rasta koštanog tkiva (noge i kičma), dok je rast u širinu i porast tjelesne mase posljedica djelom rasta koštanog tkiva, djelom rasta nervnog, respiratornog, mišićnog sistema itd.
Fizičko vaspitanje predškolske dece jeste prvi korak ka opštem razvoju zdravog vaspitanja čovjeka. Takvo vaspitanje ima uostalom mnoge zadatke i služi se raznim sredstvima. Kod ostvarivanja ovih zadataka u radu s predškolskom decom, kod izbora sredstava i metoda fizičkog vaspitanja, potrebno je voditi brigu o karakteristicnim osobinama djece na tom uzrastu.
U životu djeteta predškolskog doba vrlo važnu ulogu ima kretanje. Dijete ima neodoljivu potrebu za kretanjem. Ono želi da cijeli dan trci, skače i igra se. Na taj način bolje upoznaje sredinu u kojoj se nalazi. Akcijom i igrom dijete pokazuje svoja osjećanja, utiske i svoje životno iskustvo. Kretanjem se razvija njegova snaga i jača njegovo zdravlje.
Kod tjelesnog vježbanja predškolske dece potrebno je voditi računa o njegovom djelovanju na organizam, koji se razvija i koji raste.  Fizičke vježbe mogu različito djelovati na razvitak djeteta. Neke vježbe koje izazivaju pojačano proticanje krvi ka mišicima i kostima, pogoduju njihovom rastu, neke ga usporavaju.
Kostur djeteta u mnogome se razlikuje od kostura odraslog čoveka. Prije svega, ističe se razlika u proporciji djelova kostura. Što je dijete mlađe, što je veći vremenski razmak između njega i odraslog, to je i ova razlika sve veća.
Kostur djeteta razlikuje se od odraslog takođe oblikom kičme i grudnog koša. Kostur djeteta predškolske dobi mekan je i podvrgnut raznolikim iskrivljenjima. Proces okoštavanja brzo se razvija i kosti su u takvom stanju dosta neotporne.
Dječija muskulatura, u poređenju sa muskulaturom odraslog čovjeka, razvija se slabo i po težini je mala, koliko obzirom na opštu težinu tjela, toliko i obzirom na unutrašnje organe. Kod novorođenčeta težina muskulature čini blizu 23% težine čitavog tjela, kod predškolskog djeteta oko 27%, a kod odraslog muškarca dostiže 42-44%. Mišićna vlakna su kod djeteta tanka, i postotak sadržine vode u njima je veće nego kod odraslih.
Mišići se razvijaju postepeno. Najprije se razvijaju mišici iz većih mišićnih grupa, a kasnije oni iz manjih. Po karakteru rad mišića može biti dinamički i statički. Rad mišica, koji se sastoji u naizmjeničnom stezanju i rastezanju, i koji je praćen pokretima u zglobovima, naziva se dinamički.
3. [bookmark: _Toc410509804]Predmet i problem rada

Predmet rada je Plan i program odgojno-obrazovnog rada predškolskog uzrasta (u ovom slučaju za djecu u četvrtoj godini života).
4. [bookmark: _Toc410509805]Cilj rada

Cilj rada je da se kritički analizira Plan i program rada, tj zadaci za fizički razvoj djeteta.

5. [bookmark: _Toc410509806]Analiza zadataka za fizički razvoj djeteta

· Poticati  rane fizičke aktivnosti koji su temelj za razvoj osnovnih pokreta i prirodnih oblika kretanja koji se poljavljuju u predškolskom dobu, 
· Jačati održavanje ravnoteže (držanje glave, savijanje, istezanje, okretanje, ljuljanje, kotrljanje, izmicanje i hodanje po gredi),
· Organizovati pokretne igre oponašanja životinja, prijevoznih sredstava i pojava iz prirode.
U svakodnevnoj pedagoškoj praksi sat tjelesnog odgoja se najčešće sastoji od: uvodne faze sata (10%), pripremne faze sata (20%), glavne faze nastavnog sata (60%) i završne faze nastavnog sata (10).
· Uvodni dio sata se koristi za motivisanje djece i usmjeravanje njihove pažnje na predstojeći sadržaj. S obzirom da ovdje govorimo o djeci predškolskog uzrasta, moramo imati na umu kratkotrajnost njihove pažnje i nipošto ih ne stavljati u isti koš sa djecom školskog uzrasta ( hodanje, trčanje, poskakivanje)
· Pripremni dio sata se sastoji u tome da se djeca organizacijski, fiziološki i emotivno pripreme za daljnji rad. Tom su cilju podređeni njegovo trajanje, zadaci sadržaji ili sredstva i organizacija (aerobne vježbe). Postoje tri vrste ciljeva,a  to su:
a) Antropološki cilj (staviti u pokret sve dijelove tijela i pripremiti organizam za povećane napore) 
b) Obrazovni cilj (upoznati i savladati jednostavne igre, ponoviti i usavršiti elemente iz pojedinih nastavnih cjelina)
c) Odgojni cilj (stvoriti ugodno raspoloženje kod učenika i tako ih motivirati za rad, stvaranje navika za međusobno uvažavanje i stvaranje pravilnih stavova prema tjelesnom vježbanju).
[bookmark: _GoBack]Zadaci koji se daju u uvodnom dijelu sata tjelesnog i zdravstvenog odgoja, obojena su kontroliranom emocionalnošču koja se manifestuje veselošću, elanom, razdraganošću i  zadovoljstvom.  Po pravilu sva odabrana sredstva se primjenjuju na dinamičan način. Svi zadaci trebaju biti jednostavni, poznate motorne strukture.
· Glavni dio sata u suštini ima sadržaj godišnjeg plan rada, odnosno definisan je nastavnim temama (ostvarivati parcijalne ciljeve).
Ako radimo temu:
   " prirodni oblik kretanja - puzanje", nedopustivo je da to radimo svo vrijeme glavnog dijela sata. Sat moramo tako kreirati da se tema obradi kroz opšti tip sata, koristeći raznovrsna nastavna sredstva, oblicima rada tipa: poligona, stanica, staze.
Mogućnosti su ovdje velike, jer i kod drugih prirodnih oblika kretanja, imamo raznovrsne kombinacije, gdje kreativnost nastavnika dolazi do izražaja, a intezifikacija sata je visoka. Djeca postaju motivisana, jer je sat dinamičan.
Najzapaženija karakteristika glavnog dijela sata je naglašena usmjerenost kinezioloških aktivnosti. Kroz pravilan izbor teme, koje se sistemom kombinuju i u potpunosti približavaju prethodno definisanim opštim i posebnim ciljevima nastave tjelesnog odgoja. Kako imamo opšte, a i posebne ciljeve, to nas opredjeljuje za, specifičnost, organiziranja ove faze nastavnog sata.
· Završni dio sata
Ovu fazu karakteriše značajan pad intenziteta i obima aktivnosti sa ciljem da prethodno fiziološki i metalno “uznemireno” dijete smirimo i dovedemo u “normalno” stanje.
Smirivanje pojedinih funkcija organizma i emocija na nivo koji omogućuje djeci da se normalno uključe u daljne dnevne aktivnosti.

Poticanje rane fizičke aktivnosti koje su temelj za razvoj osnovnih pokreta i prirodnih oblika kretanja kao što su hodanje, trčanje, poskoci provlačenje, preskakanje, penjanje puzanje ne smije biti zamjenjeno time da djeca slobodno hodaju po prostoriji bez ikakvog reda i cilja. Odgajatelj treba da buda taj koji će pokazivati i pratiti rad djece. Aktivnosti mogu biti raznovrsne od hodanja na prstima, petama, bočno hodanje itd.. do imitativnih trčanja, trčanje sa rekvizitima ili zadacima, poskok u dalj, poskok u vis, poskoci u stranu i razne kombinacije.  Da bismo ispravno hodali, trčali i poskakivali trebamokod djece razvijati mišićnu snagu, pokretljivost zglobova putem aerobnih vježbi ( vježbe za razvoj mišića ramenog pojasa, ruku, trbušnih mišića, leđnih mišića, mišića nogu.
Jačati održavanje ravnoteže (hodanje po gredi, hodanje po liniji, poskakivanje na jednoj nozi, gađanje krpenom loptom i izmicanje, držanje lopte u ispruženoj desnoj ili lijevoj ruci naprijed ili sa strane, kolut naprijed, kolut nazad)
Organizovati pokretne igre oponašanja životinja, prijevoznih sredstava i pojava iz prirode nipošto ne smije biti samo to . Te teme se mogu koristiti za maskiranje određenih vježbi.
Ona je u uskoj vezi sa brzinom, i koordinacijom. Razvijajući ove motorne sposobnosti direktno ćemo uticati i na njen razvoj.
Ako će djeca imitirati neku životinju trebaju ujedno imati zadatke koji će uticati na njihov fizički razvoj, a ne samo na dramske sposobnosti.Možemo dati djecu da se penju uz neko uzvišenje gdje direktno utičemo na njihove leđne, trbušne, nožne i ručne mišiče.









6. [bookmark: _Toc410509807]Zaključak

Tjelesni odgoj ne smije predstavljati sponu između matamatike, govora i moje okoline. Važno je osvijestiti nužnost tjelesnog vježbanja za zdrav rast i razvoj djeteta kako kod djece tako i odraslih. Tjelesne aktivnosti su temeljne aktivnosti u razvoju djeteta i prva karika u opštem sistemu poticanja rasta i razvoja te su ključne u ranoj dobi. Dijete rane dobi kreće se veći dio dana, što mu je potrebno za rast i razvoj. U toj dobi razvija se koštano-vezivni i živčano-mišićni sustav. Snažno rastu i razvijaju se veliki mišići. U tim godinama, dijete nauči hodati , trčati, skakati, penjati se i sl.. Kretanje mnogo utječe na pojačan rad organa za disanje, što povećava izmjenu tvari. Pokreti pridonose i razvoju središnjeg živčanog sistema. 
Briga za zdravlje djece i njihov normalan tjelesni razvoj je važna zadaća odgoja djeteta rane dobi. Veoma je važno pravodobno uključiti zadovoljavajući tjelesni odgoj. Prirodne potrebe djeteta za kretanjem treba zadovoljiti, ali i njima rukovoditi.




